
   Кĕрхи йĕпе-сапаллă каç

Çилсем лăкаççĕ алăка,

Чӳречене... Лăкаччĕрех!

Симпыл вĕрет кĕрекере.

Тăхтавлă сыпкăмсемпеле

Ăна, кичемлĕхпе пĕрле,

Ĕçетĕп эп. Ĕçеп пĕччен,

Инçе хам тенĕ çынсенчен:

Инçе ачалăх туссенчен,

Яш тантăшăмсенчен инçе,

Инçе хам çамрăклăхăмран,

Хавасăмран, шухлăхăмран;

Инçе çитмен ĕмĕтсенчен,

Телей пек илĕртен чечен

Юратуран, сив мухтавран —

Инçе, инçе, эп... катара!

